
10. PRAKTIKA
22/2003 LEGEA, UZTAILAREN 9KOA, LEGE KONKURSALAREN IV. TITULUAREN III. KAPITULUAREN LABURPENA
IV. TITULUA 
KONKURTSO ADMINISTRAZIOAREN TXOSTENA ETA KONKURTSOKO MASA AKTIBOA 
ETA PASIBOA ZEHAZTEA

III. KAPITULUA Masa pasiboa zehaztea

LEHENENGO ATALA Masa pasiboa osatu eta laugarren atala eratzea
84. artikulua. Konkurtso-kredituak eta masaren aurkako kredituak
1. Masa pasiboa: zordun arruntaren aurkako kredituak. Irabazpidezko edo beste edozein ondasun-erkidegoko eraentzaren mende ezkondutako pertsonaren konkurtsoa geratu denean, masa pasiboan ez dira sartuko konkurtsopekoaren ezkontidearen aurkako kredituak, nahiz eta horiek ezkontza-sozietate edo -erkidegoaren kontura sortutakoak izan
2. Masaren aurkako kreditua:
1. Konkurtso adierazpenaren aurreko azken 30 lan-egunetako alokairuen ondoriozko kredituak, lanbidearteko gutxieneko alokairuaren bikoitza gainditu gabe.
2. Ondokoagatik sortutako gastu eta kostu judizialak: konkurtsoa eskatu eta adierazteagatik, kautela neurriak hartzeagatik, lege honetako ebazpenak argitaratzeagatik, konkurtsopekoari eta konkurtso-administrazioari lagundu edo ordezkatzeagatik... baina ez dira halako kreditutzat hartzen, emandako ebazpenen kontrako errekurtsoen ondorioz sortutako gastuak, horiei gaitziritzia eman bazaie partzialki edo erabat, eta kostuetarako kondena ezarri denean.
3. Masaren intereserako epaiketan aurrera egin edo hori hasten duen zordunari, konkurtso-administrazioari zein hartzekodunei laguntzeagatik edo ordezkatzeagatik eragindako kostu eta gastu judizialak. Baina ez dira hemen sartuko, atzera egin, amore eman, transakzioa egin edo zorduna bananduta defendatzearen inguruan ezarritakoak.
4. Zordunaren mantenu-kredituak eta horrek mantenua emateko lege-eginbeharra nori begira izan eta pertsona horien mantenu.kredituak.
5. Konkurtso-adierazpenaren ostean zordunak lanbide edo enpresa jarduera betetzearen ondorioz sortutako kredituak, lan-kredituak barne.
6. Konkurtsopekoaren kontura sortutako prestazioen kredituak, horiek elkarrekiko betebeharrak betatzear dituzten kontratuei buruzkoak baira eta konkurtso-adierazpena egin ondoren indarrean jarraitzen badute.
7. Pribilegio berezia duten kredituak ordaintzen direnean ondasun eta eskubide ukituak diru bihurtu gabe, kontratuak birgaitzen direnean, botatzea ezerezten denean... zor diren zenbatekoei dagozkien kredituak eta etorkizunean konkurtsopekoaren kontura eman beharreko zenbatekoei dagozkienak.
8. Zordunak gauzatutako egintzen konkurtso hutsalketan, horrek jasotako kontraprestazioak itzultzearen ondoriozko kredituak.
9. Konkurtso-administrazioak prozeduran zehar baliozkotasunez hartutako betebeharren ondoriozko kredituak edo esku-sartzearen mende dagoen konkurtsopekoak horren baimen edo adostasunarekin hartu dituen betebeharren ondoriozkoak.
10. Legezko betebeharren ondoriozkoak edo konkurtso-adierazpenaren ostean eta hitzarmena eragingarria izan arte edo konkurtsoa amaitu arte, konkurtsopekoak duen kontratutik kanpoko erantzukizunaren ondoriozkoak.
BIGARREN ATALA Kredituak komunikatu eta aitortzea 
85 eta 86.artikuluak
Komunikatzea:
21.1.5 artikuluan aipatutako epean, konkurtsopekoaren hartzekodunek administrazioari komunikatuko dizkiote euren kredituak. Komunikazioa idatziz egingo da sinatutako idazkiaren bidez eta hori epaitegian aurkeztuz, eta idazkiarekin batera jatorrizko tituluak aurkeztuko dira. Idazkian ondorengo datuak adieraziko dira:
· Hartzekodunaren izena
· Helbidea
· Nortasun-datuak
· Kredituari buruzko datuak (kontzeptua, zenbatekoa, ezaugarriak, datak...)
Zordun solidarioen konkurtsoei dagokionez, hartzekodunak edo interesdunak kredituen izatea komunikatu ahal izango dio konkurtso bakoitzeko administrazioari. 
Aitortzea:
Konkurtso-administrazioari dagokio prozeduran azaldutako kredituak hartzekodunen zerrendan jasotzen diren edo ez zehaztea. Aitortzean sortutako arazo guztien izapide eta ebazpenak, konkurtso-intzidentearen bitartez egingo dira.
Hartzekodunen zerrendan ondorengoak jasoko dira nahitaez:
· Laudo/epai bidez aitortutako kredituak, nahiz eta ez izan irmoak
· Indar betearazlea duen agirira bildutakoak
· Administrazio-ziurtagiriaren bidez aitortutakoak
· Erregistro publikoan inskribatutakoak
· Langileen kredituak
Iruzurra gertatuz gero, konkurtso-administrazioak epaiketa arruntean aurkaratu ahal izango ditu tartekaritza-hitzarmen edo prozedurak, 53.2 artikuluan ezarritakoaren arabera. Baita ere, aurkatu ahal izango ditu, titulu betearazleko edo berme errealekin ziurtatutako, kredituen izatea eta baliozkotasuna eta administrazio-egintzak.
Konkurtsopekoa irabazpidezko edo beste edozein ondasun-erkidegotako eraentzaren mende ezkondu bada, konkurtso-administrazioak  kreditu bakoitzari begira adieraziko du, ondare pribatiboarekin aseko den edo ondare erkidea ere erabiliko den horretarako.
87.artikulua. Aitorpen-kasu bereziak
1. Baldintza suntsiarazlearen mendeko kredituak, baldintzapekotzat hartuko dira eta zenbatekoari nahiz kalifikazioari dagozkien eskubideak izango dituzte, baldintza betetzen ez den bitartean. Behin bete ondoren, baldintzapeko hartzekodunaren egintza eragingarria izan, hori deuseztatu ahal izango da alderdiek hala eskatuta. Bestalde, gainerako jardun osoari eutsiko zaio.
2. Herri Administrazioari eta bere erakunde publikoei dagozkien zuzenbide publikoko kredituen kontra errekurtsoa jarri bada, kreditueoi aurreko paragrafoan xedatutakoa aplikatuko zaie.
3. Baldintza etengarrien mendeko kredituak eta auzigaiak konkurtsoan hartuko dira berezko zenbateko gabeko eta kasuan kasuko kalifikazioa duten kreditu kontingente gisa. Euren titularrak epaiketan legitimazioa duten hartzekoduntzat joko dira, eskubideen muga batzuekin.  Baina kreditu kontingentea exekuta daitekeen epaian baieztatu bada, kredituaren zenbateko nahiz kalifikazioaren araberako konkurtso-eskubide guztiak izango ditu titularrak.
4. Konkurtsoko epailearen ustez baldintza suntsiarazlea bete bada edo kreditu kontingentea baieztatu ahal bada, alderdiek ahala eskatuta, epaileak kautela neurri moduan ezarri ahal izango du masaren kontura hornidurak eratzea, alderdiak fidantzak ematea eta egoki deritzon beste edozer egitea.
5. Ezin badira ordaindu konkurtsopekoaren aurkako kredituak zordun nagusiaren ondarean eskusiorik egin gabe, kreditu kontingentetzat joko dira.
6. Hartzekodunak hirugarrenaren fidantza izanez gero, kreditua bere zenbatekoarekin aitortutako da mugarik gabe eta fidatzaileak ordaintzen badu, kredituaren titularra ordeztuko da.
7. Kredituen zati bat konkurtsoko abal-emaile, fidatzaile edo zordun solidarioengatik kobratu duen hartzekodunak hala eskatuta, hartzekodunen zerrenda beraren izenean sar daiteke hala kobratu ez duen kredit-zatia, nola zatikako ordainketa egin duenari diru itzulketaren edo solidaritate-kuotaren ondorioz dagokioen kreditu osoa. Nahiz eta ordaintzaile horrek bere kreditua ez komunikatu edo zorra barkatu badu ere.
88.artikulua. Kredituak dirutan zenbatzea
Pasiboa kalkulatzeko, kreditu guztiak dirutan zenbatuko dira eta legezko monetan adieraziko dira.  Beste moneta batean adierazitako kredituak legezko monetan zenbatuko dira. 
Diruzkoak ez diren prestazioak edo dirua ez den beste ondasun bati lotutako diruzko prestazio zehatzak dakartzaten kredituak zenbatuko dira, konkurtso-adierazpenaren datan prestazio zein ondasun horrek zuen balioaren arabera. 
Etorkizuneko diruzko prestazioak dakartzaten kredituak zenbatuko dira, konkurtso-adierazpena egitean horiek zuten balioaren arabera, eta gero eguneratuko dira, une horretan indarrean dagoen legezko korritua kontuan izanda.
HIRUGARREN ATALA Kredituak sailkatzea
89.artikulua. Kreditu-motak
Konkurtsoaren ondoreetarako, hartzekodunen zerrendan jasotako kredituak izan daitezke:
· Pribilegiatuak
· Arruntak 
· Mendekoak

Kreditu pribilegiatuak, aldi berean, izan daitezke:
· Pribilegio berezia duten kredituak, baldin eta ondasun edo eskubide zehatzak ukitzen badituzte,
· Pribilegio orokorra duten kredituak, baldin eta zordunaren ondare osoa ukitzen badute.
Ulertzen da kreditu arrunt gisa sailkatzen direla, lege honetan kreditu pribilegiatu edo mendeko kreditu gisa kalifikatu ez direnak.
90.artikulua. Pribilegio berezia duten kredituak
1. Borondatezko edo legezko hipotekarekin bermatutakoak, hipoteka hori ondasun higiezin nahiz higigarrien gainekoa izan, edota lekualdaketarik gabeko bahiarekin bermatutakoak, hipotekatu edo pignoratutako ondasunei dagozkienez.
2. Antikresiarekin bermatutako kredituak, kargatutako ondasun higiezinaren fruituei dagozkienez. 
3. Errefakziozko kredituak, errefakziopeko ondasunei dagozkienez.
4. Finantza-errentamenduetako kuoten ziozko kredituak edota ondasun higigarriak zein higiezinak prezio geroratuaren bidez erostean sortutako epeen ziozkoak, errentari nahiz saltzailearen edo, hala denean, finantzatzaileen mesederako direnak, eta jabari erreserbarekin, xedatzeko debekuarekin edo ez-ordaintze kasuetan baldintza suntsiarazlearekin errentan emandako ondasunei dagozkienez. 
5. Kontuko idatz oharren bidez adierazitako baloreekin bermatutako kredituak. 
6. Agiri publikoan eratutako bahiarekin bermatu diren kredituak, hartzekodunaren zein hirugarrenaren edukitzapean dauden ondasun nahiz eskubide pignoratuei dagozkienez.
91.artikulua. Pribilegio orokorra duten kredituak
1. Pribilegio berezirik ez duten alokairuen ondoriozko kredituak, lanbide arteko gutxieneko alokairuaren hirukoitza ordaintzeke dauden alokairu egunengatik biderkatzean ateratzen den zenbatekoan; kontratuak azkentzearen ondoriozko kalte-ordainak, legeak zehaztutako gutxieneko zenbatekoan, zenbateko hori kalkulatu denean lanbide arteko gutxieneko alokairuaren hirukoitza gainditzen ez duen oinarriaren gain; lan-istripuaren eta lanbide-gaixotasunaren ondoriozko kalte ordainak, eta lan-osasunaren arloko betebeharrak ez betetzearen ondoriozko prestazioen gainordainak, horiek konkurtso-adierazpenaren aurretik sortu direnean.
2. Konkurtsopekoak legezko betebeharraren ondorioz zor dituen tributu atxikipenak eta Gizarte Segurantzakoak.
3. Inoren mendekoa ez den lan pertsonalaren ondoriozko kredituak eta jabetza intelektualak babestutako lanaren ustiapen-eskubideak lagatzeagatik egileari dagozkionak, baldin eta horiek konkurtso-adierazpena egin baino sei hilabete lehenago sortu badira.
4. Tributu-kredituak eta zuzenbide publikoko gainerakoak.
5. Kontratutik kanpoko erantzukizun zibilaren ondoriozko kredituak. 
6. Konkurtso-adierazpena eskatu duen hartzekodunaren titulartasunpeko kredituak,mendekoak ez badira, euren zenbatekoaren laurdeneraino.
92.artikulua. Mendeko kredituak
1. Berandu komunikatu arren, konkurtso-administrazioak hartzekodunen zerrendan jaso dituenak, edo behar bezala komunikatu ez arren, epaileak zerrendaren kontrako aurkarapena ebaztean zerrenda horretan jaso dituenak; kredituen izatea zordunaren agiriek ondorioztatu badute, konkurtsoan edo prozedura judizial batean kredituok beste modu batera ageri badira, edo horiek zehazteko herri administrazioen ikuskapen-jarduera behar bada, kredituok ez dira mendekoak izango, euren izaeraren araberakoak baizik. 
2. Kontratu-itunaren ondorioz, zordunaren aurkako beste kreditu guztiei begira mendeko izaera dutenak.
3. Orotariko korrituen ondoriozko kredituak, berandutzakoak barne, berme erreala duten kredituei dagozkienak salbu.
4. Isunen eta beste diruzko zehapenen ondoriozko kredituak.
5. Zordunarekin lotura berezia izateagatik hurrengo artikuluan aipatzen diren pertsonen kredituak.
6. Epai batek adierazi duenean egintza aurkaratuan norbaitek gaitzustez jardun duela, konkurtso hutsalketaren ondorioz horren mesederako diren kredituak.
93.artikulua. Konkurtsopekoarekin lotura berezia duten pertsonak
Pertsona fisikoa den konkurtsopekoarekin lotura berezia dute ondorengo pertsonak:
· Konkurtsapekoaren ezkontideak edo konkurtso-adierazpenaren aurreko bi urteetan ezkontide izan denak.
· Maitasun harremanetan bizi direnak, edo aurreko bi urteetan ohikotasunez berarekin bizi izan direnek.
· Aurreko pertsonen aurreko, ondorengo eta neba-arrebek.
· Konkurtsopekoaren aurreko, ondorengo eta neba-arrebak eta hauen ezkontideek.
Ulertzen da pertsona juridikoa den konkurtsoarekin lotura berezia dutela ondorengo pertsonek:
· Legearen arabera sozietate-zorren gaineko erantzukizun pertsonal eta mugagabea duten bazkideek, bai eta, gutxienez, sozietate-kapitalaren ehuneko bostaren titular direnek ere.
· Zuzenbideko edo egitezko administratzaileek, pertsona juridikoa den konkurtsopekoaren likidatzaileek eta enpresaren ahalorde orokorrak dituzten ahaldunek, bai eta konkurtso adierazpenaren aurreko bi urteetan halakoak izan direnek ere.
· Konkurtso-adierazpena jaso duen sozietatearen taldeko sozietateek eta horren bazkideek.
LAUGARREN ATALA Hartzekodunen zerrenda
94.artikulua. Egitura eta edukia
Konkurtso-administrazioaren txostenarekin batera aurkeztuko da hartzekodunen zerrenda, eskariaren datarekin. Zerrenda horretan, onartutako eta baztertutako kredituak jasoko dira.
Onartutako hartzekodunen zerrendan aipatuko da horien izenak, kredituaren arrazoian, printzipalaren eta korrituen zenbatekoa, aitortutako kredituen jatorri-data eta muga-eguna, berme pertsonalak edo errealak eta horien kalifikazio juridikoa.
Komunikatu eta aitortu diren kredituen artean desberdintasunak izanez gero, horiek esanbidez agerraraziko dira, baita komunikazio egokia ez egitearen ondorioak ere.
Konkurtsopekoa irabazipidezko edo beste edozein ondasun-erkidegotako eraentzaren mende ezkondu denean, berezituta zerrendatuko dira horren ondare pribatiboa bakarrik uki dezaketen kredituak eta ondare erkidea ere uki dezaketenak.
Baztertutakoen zerrendan bakoitzaren izena eta baztertzearen arrazoiak azalduko dira. 
Zerrenda bananduan zehaztu eta zenbatuko dira masaren aurka sortu eta ordaindu behar diren kredituak.
